MELLIEHA
World War Two Shelters

IL-MELLIEHA

FI-10 ta> Gunju 1940, Mussolini ddikjara gwerra kontra 1-Alleati. Ingas minn 12-il siegha
wara, Malta sofriet I-ewwel attakk taghha bl-ajru. L-inhawi ewlenin attakkati kienu l-inhawi
tal-Port madwar il-Belt Valletta u t-Tliet Ibliet. Dan wassal biex numru kbir ta’ nies jitilqu
minn djarhom u jfittxu kenn kemm jista’ jkun ‘il boghod miz-zona tal-Port. Numru sabih
minn dawn ir-refugjati waslu I-Mellieha. Bl-eskalazzjoni tal-attakki bl-ajru, I-awtoritajiet
iddecidew li jibdew ihaffru xelters maqtughin fil-blat biex jipprovdu kenn ahjar u sigur lil
kulhadd. Xelters maqtughin fil-blat bdew jithaffru minn individwi wkoll.

IX-xelters maqtughin fil-blat tal-Melliecha huma meqjusa fost 1-akbar li gew skavati f"Malta
matul dawk is-snin ta’ turbulenza. Ghandhom aktar minn 500 metru ta’ passaggi u kmamar
skavati. Intenzjonati biex jipprovdu kenn lil familji shah, ix-xelters kienu ffurmati minn
passaggi, bi kmamar ta’ dags differenti fuq il-genb. Xi whud minn dawn il-kmamar kienu
jservu ghall-familji, filwaqt li kien hemm ukoll sezzjoni tal-maternita. Kamra ohra kienet
mghassa sew hekk kif hemmhekk kienu jinzammu tezori nazzjonali. Ix-xelters kellhom aktar
minn dahla u hrug wiehed, sabiex ikun zgurat li fil-possibilita li xi dahla tigi mblukkata,
dejjem ikun hemm mod ta’ hrug ghan-nies gewwa.



